
Osk um umsögn

Atvinnuveganefnd Alþingis óskar í bréfi frá 30.3.2017 eftir umsögn Hafrannsóknastofnunar 
um ofangreint mál sem eru drög að breytingum á þrennum lögum er varða umgengni um 
nytjastofna, stjórn fiskveiða og veiðigjald.

Mikilvægt að ekki verði farið inn á öll svæði á Breiðafirði til nýtingar á þangi og þara heldur 
verði stórt hlutfall svæðisins látið ósnert þar sem sumar botnlífverur (aðrar en þang og þari) 
og fiskungviði geta verið viðkvæmar fyrir raski.

í frumvarpinu segir í 4. Grein að “Hafrannsóknastofnun verði falið að stunda rannsóknir á 
sjávargróðri og vera stjórnvöldum til ráðgjafar um nýtingu“.

Lagt er til að greinin hljóði svo „Hafrannsóknastofnun verði falið að stunda rannsóknir á 
sjávargróðri og vistkerfi honum tengdum og vera stjórnvöldum til ráðgjafar um nýtingu“. 
Þetta er mikilvægt í ljósi þess að vistkerfi þangs og þara er með fjölbreyttu lífríki botndýra og 
fiska sem nýtir sér sjávargróður sem búsvæði og gæti því hugsanlega borið meiri skaða af 
þangtekju en sjálft þangið.

Eitt af lykilatriðum vistfræðilegrar nálgunar við stjórn fiskveiða er að bera kennsl á, varðveita 
og endurreisa mikilvæg búsvæði ungviðis nytjastofna. Grunnsævi við Island er mikilvæg en 
takmörkuð auðlind og lítt rannsökuð eða kortlögð. Frá því um miðja síðustu öld hafa 
víðáttumikil svæði á grunnsævi landsins orðið fyrir raski með einum eða öðrum hætti s.s. 
vegna þverana, þangskurðar, kalkþörunganáms, efnistöku, landfýllinga, veiða og sjókvíaeldis. 
Hugsanleg áhrif framkvæmda á búsvæði ungviðis, þ.m.t. margra nytjastofna við ísland hafa 
hins vegar lítt eða aldrei verið metin.

í þaraskógum er jafnan að finna mjög fjölskrúðugt og auðugt dýra- og plöntulíf. Skógarnir eru 
jafnframt oft á tíðum mikilvæg uppeldissvæði fjölmargra fisktegunda og veita skjól fyrir 
afræningjum og auðvelda aðgengi að fæðu. (Nelson, 1979; Kennelly, 1983; Holmund et al., 
1990; Fossá, 1995; Bodkin, 1988; Norderhaug et al., 2005). Þetta á ekki síst við um ungviði

margra mikilvægra nytjastofna eins og þorskfiska(s.s. þorsk, ufsa og ýsu) (Norderhaug et al., 
2005). Lorentsen og fl. (2010) rannsökuðu þaraslátt á svæði við Vesturströnd Noregs yfir 
fjögurra ára tímabil á síðasta áratug. Niðurstöður þeirra sýndu að seiðum þorskfiska (<15 cm) 
fækkaði um 92% á slegnum svæðum í samanburði við óslegin svæði og að sú fækkun var 
viðvarandi einu ári eftir slátt. Rannsóknin leiddi jafnframt í ljós að sjófuglum, eins og 
skörfum sem veiða gjaman smáfisk, fækkaði markvert á sláttusvæðum. Lorentsen og félagar 
hvetja eindregið til þess að ekki verði eingöngu horft til þess hvemig hámarka megi uppskeru 
á þara, þ.e. afrakstursgetu og endurnýjunarhraða, heldur jafnframt að við ákvörðun á umfangi 
þarasláttar verði tekið tillit til áðurnefndra búsvæðaþátta. Hafrannsóknastofnun leggur áherslu 
á að samhliða rannsóknum á sjávargróðri fari fram athuganir á hugsanlegum afleiðingum 
þara- og þangsláttar á lífríkið í stærra samhengi og ekki hvað síst á búsvæði ungviðis margra 
af mikilvægustu nytjastofnum við Island. Hafrannsóknastofnun leggur enn fremur áherslu á 
að hraðað verði kortlagningu á vistkerfum og búsvæðum á grunnsævi við landið. Kortlagning 
og skilgreining búsvæða, m.a. fiskungviðis, er forsenda þess að ná heildaryfírsýn yfir 
gmnnsævið. Þannig má skapa grunn að vistfræðilegri nýtingarráðgjöf á auðlindum sem þar 
kunna að vera til staðar og samlegðaráhrifum nýtingar. Þangað til slíkur grunnur liggur fýrir 
er nauðsynlegt að afar varlega sé farið í útvíkkun á sláttusvæðum sem og aðra nýtingu á 
grunnsævinu við Island.

